
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

ORDE do 24 de xullo de 2015 pola que se convocan os premios de educacion
secundaria obrigatoria ao esforzo e & superacion persoal correspondentes ao
curso 2014/15.

A Lei organica 2/2006, do 3 de maio, de educacion, establece entre os seus principios
o de proporcionar unha educacion de calidade para todo o alumnado independentemente
das suas condicions e circunstancias, xunto coa equidade na sua reparticion. Asi mesmo,
determina que o sistema educativo se orientara, entre outros fins, 8 consecucién dun-
ha educacion baseada na responsabilidade individual, no mérito e no esforzo persoal, e
ao desenvolvemento da capacidade do alumnado para regular a sua propia aprendizaxe,
confiar nas suas aptitudes e cofiecementos, asi como para desenvolver a creatividade, a
iniciativa persoal e o espirito emprendedor.

O Decreto 133/2007, do 5 de xullo (DOG do 13 de xullo), polo que se regulan as ensi-
nanzas da educacion secundaria obrigatoria na Comunidade Auténoma de Galicia, esta-
blece no seu artigo 13 que a dita etapa se organiza de acordo cos principios de educacion
comun e atencion a diversidade e que as medidas que se establezan neste ambito estaran
orientadas a responder as necesidades educativas concretas do alumnado e & consecu-
cion das competencias basicas e dos obxectivos da etapa, e non poderan, en ningun caso,
supofier unha discriminacion que lles impida alcanzar os devanditos obxectivos e a titula-
cion correspondente.

Conscientes, igualmente, da importancia de recofiecer e valorar publicamente os com-
portamentos excepcionais dos alumnos e alumnas dos niveis da educacién basica, de
seguir avanzando na consecucion dunha igualdade de oportunidades efectiva, e de pro-
curar un ensino comprensivo e integrador, en exercicio das competencias atribuidas, por
proposta da Direccién Xeral de Educacion, Formacion Profesional e Innovacion Educativa,
e de acordo co disposto na Lei 9/2007, do 13 de xuio, de subvencions de Galicia, e no
Decreto 11/2009, do 8 de xaneiro, polo que se aproba o Regulamento da Lei 9/2007, do 13
de xuno, de subvenciéns de Galicia,

DISPONO:
Artigo 1.  Obxecto e ambito de aplicacion

Convocanse na Comunidade Auténoma de Galicia os premios de educacion secundaria
obrigatoria ao esforzo e a superacion persoal correspondentes ao curso 2014/15 co obxecto

de dar recofiecemento publico ao esforzo e dedicacién do alumnado desta etapa educativa,

reforzar aqueles aspectos que inciden na mellora do sistema educativo e xuntar excelencia

con equidade, igualdade de oportunidades e posibilidades de desenvolvemento persoal.
Artigo 2. Numero e caracteristicas dos premios

1. Poderase conceder ata un maximo de 20 premios.

2. Cada premio estara dotado con 750 euros, con cargo a partida orzamentaria
09.50.423A.480.1 dos orzamentos do ano 2015 cunha dotacion global de 15.000 euros.

3. A obtencidn destes premios non supdn incompatibilidade coa obtencion doutros.
Artigo 3. Requisitos de participacion

Podera optar aos premios de educacion secundaria obrigatoria ao esforzo e a supera-
cion persoal 0 alumnado que reuna as seguintes condicions:

1. Ter rematado os estudos de cuarto curso de educacién secundaria obrigatoria no cur-
s0 2014/15 nun centro docente da Comunidade Autdbnoma de Galicia no réxime ordinario.

2. Estar proposto polo equipo docente para a expedicion do titulo de graduado en edu-
cacién secundaria.

3. Os alumnos e alumnas que sexan candidatos/as ao premio deberan merecer un es-
pecial reconecemento pola dedicacién e esforzo demostrado ao longo da etapa en superar
as suas dificultades, ben de tipo persoal, educativas e/ou do contorno familiar e sociocultu-
ral, polo que se significan singularmente e se fan merecedores de optar a esta modalidade
de premios.

4. O perfil obxecto destes premios correspondese co alumnado:

a) Que procede de contornos socioculturais desfavorecidos ou de contornos familiares
disfuncionais que supofian desvantaxe manifesta cara conseguir rematar os seus estudos.

b) En proceso de superacion de enfermidades crénicas ou con discapacidades que con-
dicionan o seu rendemento escolar, a sua relacion persoal e a sua insercién social.

5. Non estar incurso/a en ningunha clase de inhabilitacion para a obtencion de axudas
previstas nos nimeros 2 e 3 do artigo 10 da Lei 9/2007, do 13 de xufio, de subvencions de
Galicia, e estar ao dia no pagamento de obrigas por reintegro de subvencions, conforme
o artigo 10.2.g da Lei 9/2007, do 13 de xuno, de subvencions de Galicia, e o artigo 9 do
Regulamento de subvencions de Galicia, aprobado polo Decreto 11/2009, do 8 de xanei-
ro, polo que se aproba o Regulamento da Lei 9/2007, do 13 de xufio, de subvencions de
Galicia.

Artigo 4. Forma e prazo de presentacion de solicitudes

O prazo de presentacion de solicitudes sera dun mes a partir do dia seguinte ao da pu-
blicacion desta orde no Diario Oficial de Galicia.

As solicitudes subscribiranas directamente as persoas interesadas con plena capacida-
de de obrar ou, se é o caso, os representantes legais dos solicitantes.

As solicitudes deberan presentarse preferiblemente por via electrénica a través do
formulario normalizado ED311E dispoiible na sede electrénica da Xunta de Galicia,
https://sede.xunta.es, de acordo co establecido nos artigos 27 da Lei 11/2007, do 22 de
xufio, de acceso electrénico dos cidadans aos servizos publicos, e 24 do Decreto 198/2010,
do 2 de decembro, polo que se regula o desenvolvemento da Administracion electrénica na
Xunta de Galicia e nas entidades dela dependentes. Para a presentacién das solicitudes
sera necesario o documento nacional de identidade electrénico ou calquera dos certifica-
dos electronicos recofiecidos pola sede da Xunta de Galicia.

Opcionalmente, tamén se poderan presentar as solicitudes en soporte papel en calque-
ra dos lugares e rexistros establecidos no artigo 38.4 da Lei 30/1992, do 26 de novembro,
de réxime xuridico das administraciéns publicas e do procedemento administrativo comun,
utilizando o formulario normalizado dispofiible na sede electrénica da Xunta de Galicia ou
no anexo | desta orde. Para estes efectos, os rexistros dos centros educativos non se con-
sideraran incluidos dentro das dependencias enumeradas no dito artigo.

A sede electronica da Xunta de Galicia ten a disposicién das persoas interesadas unha
serie de modelos normalizados dos tramites mais comunmente utilizados na tramitacion
administrativa, que poderan ser presentados en calquera dos lugares e rexistros estableci-
dos no artigo 38.4 da Lei 30/1992, do 26 de novembro, de réxime xuridico das administra-
cions publicas e do procedemento administrativo comun.

Artigo 5. Documentacion complementaria

Xunto coa solicitude a que se fai referencia no artigo 4 desta orde entregarase, se &
0 caso, unha fotocopia do documento de identidade (DNI ou NIE do/a solicitante) (s6 no
caso de que o/a interesado/a non preste o0 consentimento para a consulta dos datos de
identidade no Sistema de verificacion de datos de identidade do Ministerio de Facenda e
Administracions Publicas).

A documentacion complementaria podera presentarse electronicamente utilizando cal-
quera procedemento de copia dixitalizada do documento orixinal. Neste caso, as copias
dixitalizadas presentadas garantiran a fidelidade co orixinal baixo a responsabilidade da
persoa solicitante ou representante. A Administracion podera requirir a exhibicién do docu-
mento orixinal para o cotexo da copia electronica presentada segundo o disposto nos arti-
gos 35.2 da Lei 11/2007, do 22 de xufio, de acceso electronico dos cidadans aos servizos
publicos, e 22.3 do Decreto 198/2010, do 2 de decembro, polo que se regula o desenvol-
vemento da Administracion electronica na Xunta de Galicia e nas entidades dela depen-
dentes.

A documentaciéon complementaria tamén podera presentarse en formato papel en cal-
quera dos lugares e rexistros establecidos no artigo 38.4 da Lei 30/1992, do 26 de novem-
bro, de réxime xuridico das administracions publicas e do procedemento administrativo
comun.

As copias dos documentos gozaran da mesma validez e eficacia que os seus orixinais
sempre que exista constancia de que sexan auténticas.

Artigo 6. Procedemento dos centros educativos

Os centros educativos enviaran a Direccion Xeral de Educacion, Formacion Profesional
e Innovacion Educativa, Servizo de Avaliacion e Calidade do Sistema Educativo, Edificio
Administrativo San Caetano, s/n, bloque 2, 1° andar, 15781 Santiago de Compostela, os
documentos que a seguir se relacionan:

1. Certificacion académica dos estudos de educacion secundaria obrigatoria (s6 no caso
de que o alumnado non tefa todo o seu expediente de ESO recollido na base de datos da
aplicacion XADE), onde se reflicta a cualificacion final media, asinada polo/a secretario/a
co visto e prace do/a director/a do centro en que se atope o expediente académico.

2. Documento xustificativo da transferencia de datos que se imprimira, por parte da
direccion do centro en que esta o expediente académico, unha vez introducidos os datos
da solicitude do alumnado na aplicacién informatica https://www.edu.xunta.es/premioseso

3. Informe xustificativo da proposta realizada segundo o indicado no artigo 9. O dito
informe sera elaborado pola comision establecida no artigo 8 e nel darase conta das espe-
ciais condiciéns da escolaridade do alumno ou alumna proposto/a.

Artigo 7. Emenda e mellora da solicitude

A relacion provisional de admitidos e excluidos farase publica nos dez dias naturais
posteriores a finalizacion do prazo de presentacion de solicitudes.

De acordo co establecido no artigo 71 da Lei 30/1992, do 26 de novembro, de réxime
xuridico das administracions publicas e do procedemento administrativo comun, unha vez
publicadas as listaxes provisionais de admitidos/as e excluidos/as, os/as interesados/as
disporan dun prazo de 10 dias para a reclamacion ou emenda das carencias ou deficien-
cias detectadas na documentacion achegada. De non facelo, considerarase como desis-
tidos/as da sua peticidén, e esta arquivarase logo de resolucion que debera ditarse nos
termos do artigo 42 da citada lei.

O prazo maximo para publicar a relacion definitiva de admitidos ou excluidos sera dun
mes desde o dia seguinte ao da finalizacién do prazo de presentacién de solicitudes.

A publicacion das relacions provisionais e definitiva do alumnado admitido e excluido
realizarase nos lugares relacionados no artigo 14 desta orde.

Artigo 8. Comision para elaborar o informe co perfil do/a alumno/a

1. Nos centros educativos constituirase unha comision formada pola direccién do cen-
tro, a xefatura de estudos, a xefatura do departamento de orientacion e o/a titor/a do/da
candidato/a durante o curso 2014/15 ou na ausencia deste/a, un/unha profesor/a, preferen-
temente do/da alumno/a, nomeado/a pola direccion do centro educativo.

2. Esta comisién sera a encargada de informar do perfil do alumnado que solicita par-
ticipar neste premio, tendo en conta o esforzo persoal realizado e as suas dificultades
persoais, educativas e/ou o contorno familiar e sociocultural. O informe realizarase sobre a
base a que se refire o artigo 9.

3. O acordo reflectirase na acta.

Artigo 9. Informe co perfil do/da alumno/a

Co fin de que a comisién de seleccidn prevista no artigo 10 poida analizar a idoneidade
das solicitudes, no informe do perfil do/da alumno/a previsto no artigo 6.3 farase constar:

1. A descricion exhaustiva e razoada das dificultades persoais, educativas ou do con-
torno sociofamiliar da persoa candidata, que ao xuizo do equipo docente dificultaron o seu

desenvolvemento educativo.

2. As medidas de apoio adoptadas polo centro educativo en relacion coas necesidades
educativas do alumno ou alumna e a sua repercusion no progreso escolar.

3. O grao de consecucién das competencias e dos obxectivos da etapa e a persistencia
no seu logro, asi como a valoracion do esforzo persoal.

4. A descricion de calquera outra circunstancia que a xuizo da comision do centro edu-
cativo mereza ser tida en conta.

Artigo 10. Comisién de seleccion dos aspirantes ao premio

1. Co fin de supervisar e valorar os méritos dos participantes, constituirase unha comi-
sion formada por:

Presidente/a:

A persoa responsable da Direccion Xeral de Educacion, Formacién Profesional e Inno-
vacion Educativa, ou persoa en quen delegue.

Vogais:
Ata un maximo de seis, coa categoria de subdirector xeral, xefe de servizo ou funciona-
rios dos corpos de inspectores de educacion, designados pola Direccion Xeral de Educa-

cion, Formacion Profesional e Innovacion Educativa.

Actuara como secretario/a, con voz e sen voto, un/unha funcionario/a da Direccidon Xeral
de Educacion, Formacion Profesional e Innovacion Educativa.

2. A comision de seleccion, tendo en conta o informe requirido no artigo 9 desta
convocatoria, valorara as propostas presentadas atendendo as dificultades persoais
(ata 10 puntos):

a) Situacions relacionadas coa saude e/ou desenvolvemento en xeral, ata 4 puntos.

b) Reunir algunha das circunstancias especificadas nos artigos 26, 27, 28 ou 31 do De-
creto 229/2011, do 7 de decembro, que regula a atencién a diversidade do alumnado dos
centros docentes da Comunidade Auténoma de Galicia, e/ou atoparse en risco de exclu-
sion social, ata 3 puntos.

c) Aproveitamento e esforzo, ata 3 puntos:

Ata dous puntos podera acadarse coa nota media das cualificacions obtidas na etapa
de educacién secundaria obrigatoria. Para estes efectos computarase a nota media multi-
plicada por 0,2.

Un punto por acreditar a continuidade dos seus estudos.

3. A valoracion final expresarase con dous decimais, redondeada a centésima mais
proxima e, en caso de equidistancia, a superior, e sera o resultado de sumar as valoraciéons
acadadas no numero 2 deste artigo.

4. Para poder aspirar ao premio deberase obter como minimo unha puntuacién de cinco
puntos na valoracion final a que se refire o nimero 2 deste artigo.

5. A comision de seleccion resolvera os empates tendo en conta:

I. Maior puntuacion no numero 2.c deste artigo.

[I. Maior puntuacion no numero 2.a deste artigo.

[ll. Maior puntuacion no numero 2.b deste artigo.

6. De persistir o empate, a comisioén de seleccion podera celebrar un sorteo.

7. A comision de seleccion podera declarar premios desertos.

8. A percepcion de asistencias desta comision aterase a categoria correspondente que
determine a Direccién Xeral da Funcién Publica da Conselleria de Facenda, segundo o
disposto no Decreto 144/2001, do 7 de xufio, sobre indemnizaciéns por razén do servizo
ao persoal con destino na Administracion autonémica de Galicia.

Artigo 11.  Resolucioén provisional da concesion dos premios

1. A comision fara publica a relacion provisional dos cédigos alfanuméricos das persoas
propostas para premio nos lugares relacionados no artigo 14 desta orde.

2. Contra esta resolucion poderase presentar reclamacion, no prazo de dez dias a partir
do seguinte ao da sua publicacion, mediante instancia dirixida a presidenta ou presidente
da comisién, que se presentara en calquera dos lugares e rexistros establecidos no arti-
go 38.4 da Lei 30/1992, do 26 de novembro, de réxime xuridico das administracions publi-
cas e do procedemento administrativo comun, e sera remitida a Direccion Xeral de Edu-
cacion, Formacion Profesional e Innovacion Educativa, Servizo de Avaliacién e Calidade
do Sistema Educativo, Edificio Administrativo San Caetano, s/n, bloque 2, 1° andar, 15781
Santiago de Compostela. Para estes efectos, os rexistros dos centros educativos non se
consideran incluidos dentro das dependencias enumeradas no dito artigo.

Poderase adiantar o envio ao fax 981 54 65 50 ou por correo electrénico ao enderezo
premios@edu.xunta.es

Artigo 12.  Resolucion definitiva

1. A comision elaborara a acta coa proposta definitiva de adxudicacion dos premios.
A acta quedara arquivada na Direccion Xeral de Educacion, Formacion Profesional e In-
novacion Educativa. As reclamaciéns entenderanse resoltas e notificadas coa publicacion
das cualificaciéns definitivas.

2. O titular da Direccion Xeral de Educacion, Formacion Profesional e Innovacion Edu-
cativa elevara a proposta feita pola comisién ao conselleiro de Cultura, Educaciéon e Or-
denacion Universitaria, que emitird a correspondente orde de adxudicacion para a sua
publicacion no Diario Oficial de Galicia que recollera a relacion de cédigos alfanumericos
dos premiados.

3. O prazo maximo para notificar a resolucion deste procedemento sera de cinco meses
desde o dia seguinte ao do remate do prazo de presentacién de solicitudes. Transcorrido

o dito prazo sen que se notificase a correspondente resolucioén, o/a interesado/a podera
entender desestimada a sua solicitude por silencio administrativo.

4. A devandita orde de adxudicacion dos premios podera ser impugnada mediante re-
curso potestativo de reposicion ante o conselleiro de Cultura, Educacion e Ordenacion
Universitaria, no prazo dun mes, a partir do dia seguinte ao da data de publicacion no Dia-
rio Oficial de Galicia, segundo o disposto nos artigos 116 e 117 da Lei 30/1992, do 26 de
novembro, de réxime xuridico das administracions publicas e do procedemento adminis-
trativo comun, ou ben directamente mediante recurso contencioso-administrativo perante
a Sala do Contencioso-Administrativo do Tribunal Superior de Xustiza de Galicia, no prazo
de dous meses desde tal publicacion, segundo prevé o artigo 46 da Lei 29/1998, do 13 de
xullo, reguladora da xurisdicion contencioso-administrativa.

Artigo 13. Obriga dos/as gafiadores/as

1. O alumnado gafiador dos premios ten a obriga de facilitar toda a informacion que lle
sexa requirida pola Intervencion Xeral da Comunidade Auténoma, o Tribunal de Contas e o
Consello de Contas, no exercicio das funcidns de fiscalizacién e control que lles competen,
segundo dispén o artigo 14.1.k) da Lei 9/2007, do 3 de xufo, de subvenciéns de Galicia.

2. No modelo normalizado ED311E que figura como anexo |, o alumnado premiado debe
facilitar a titularidade dunha conta bancaria con 24 dixitos e declarar acerca da veracidade
dos datos relativos a dita conta, en que se ingresara, mediante transferencia bancaria, a
dotacion do dito premio, no caso de obtelo. Esta cantidade estara suxeita as retencions que
legalmente correspondan.

3. O beneficiario ten a obriga do reintegro, total ou parcial, da subvencién ou da axuda
publica percibida no suposto de incumprimento das condicions establecidas para a sua
concesion, tal como indican os artigos 14.j) e 33 da Lei 9/2007, do 13 de xuio, de subven-
cions de Galicia.

4. Para os efectos do artigo 31.7 da Lei 9/2007 utilizarase a declaracién responsable
incluida no anexo | desta orde. De transcorrer mais de 6 meses desde a presentacion da
declaracién, o beneficiario ten a obriga de achegar unha nova declaracion responsable.

Artigo 14. Informacién aos/as interesados/as

Arelacion de alumnado admitido e excluido e as puntuacions obtidas polos candidatos e
candidatas publicaranse no portal educativo https://www.edu.xunta.es e na paxina de inicio

da aplicacion https://www.edu.xunta.es/premioseso; ademais podera solicitarse informa-
cion no teléfono 881 99 77 01 da Unidade de Atencion a Centros (UAC).

Artigo 15.  Modificacion da orde de adxudicacion

Toda alteracion das condicions tidas en conta para a concesion dos premios podera
dar lugar @ modificacién da adxudicacion do premio concedido, conforme o artigo 17.4 da
Lei 9/2007, do 13 de xufo.

Artigo 16. Consentimentos e autorizacions

1. A tramitacion do procedemento require a incorporacion de datos en poder das admi-
nistracions publicas. Polo tanto, os modelos de solicitude incluiran autorizaciéns expresas
ao 6rgano xestor para realizar as comprobacions oportunas que acrediten a veracidade
dos datos. No caso de que non se autorice o érgano xestor para realizar esta operacion,
deberan achegarse os documentos comprobantes dos datos, nos termos exixidos polas
normas reguladoras do procedemento.

2. A presentacion da solicitude de concesion de subvencién pola persoa interesada ou
representante comportara a autorizacion ao érgano xestor para solicitar as certificaciéns
que deban emitir a Axencia Estatal de Administracion Tributaria, a Tesouraria Xeral da
Seguridade Social e a conselleria competente en materia de facenda da Xunta de Galicia
segundo o establecido no artigo 20.3 da Lei 9/2007, do 13 de xufo, de subvencions de
Galicia. Non obstante, a persoa solicitante ou representante podera denegar expresamen-
te o consentimento, caso en que debera presentar as certificacions nos termos previstos
regulamentariamente.

3. De conformidade co artigo 13.4 da Lei 4/2006, do 30 de xufio, de transparencia e
de boas practicas na Administracion publica galega, e co previsto no Decreto 132/2006,
do 27 de xullo, polo que se regulan os rexistros publicos creados nos artigos 44 e 45 da
Lei 7/2005, do 29 de decembro, de orzamentos xerais da Comunidade Autonoma de Galicia
para o ano 2006, a conselleria publicara na sua paxina web oficial a relacion das persoas
beneficiarias e o importe das axudas concedidas. Incluira, igualmente, as referidas axu-
das e as sanciéns que, como consecuencia delas, poidan impoferse nos correspondentes
rexistros publicos, polo que a presentacion da solicitude leva implicita a autorizacion para o
tratamento necesario dos datos das persoas beneficiarias e a referida publicidade.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




=
o
(2]
—
X
o
c
S
£
1
T
-
?
[ce}
—
x
w
c
[0
@®
N
=
N
N~
=
(W]
(0]
c
O]
@)
Q
Ll
>
O

DOG Diario Oficial de Galicia

DOG Num. 159 Venres, 21 de agosto de 2015 Pax. 34316

+ + +
+ + +

Artigo 17. Datos de caracter persoal

De conformidade coa Lei organica 15/1999, do 13 decembro, de proteccion de datos
de caracter persoal, os datos persoais recollidos na tramitaciéon desta disposicion, cuxo
tratamento e publicacion autorizan as persoas interesadas mediante a presentacion das
solicitudes, seran incluidos nun ficheiro denominado Alumnado cuxo obxecto é xestionar o
presente procedemento, asi como informar as persoas interesadas sobre o seu desenvol-
vemento. O érgano responsable deste ficheiro é a Secretaria Xeral Técnica da Conselleria
de Cultura, Educacion e Ordenacion Universitaria. Os dereitos de acceso, rectificacion,
cancelacion e oposicion poderanse exercer ante a Secretaria Xeral Técnica da Conselleria
de Cultura, Educacion e Ordenacion Universitaria, mediante o envio dunha comunicacion
ao seguinte enderezo: Conselleria de Cultura, Educacion e Ordenacion Universitaria, Edifi-
cio Administrativo San Caetano, s/n, bloque 2, 15781 Santiago de Compostela, ou a través
dun correo electronico a sxt.cultura.educacion@xunta.es

Disposicion derradeira primeira

Autorizase a Direccidon Xeral de Educacion, Formacion Profesional e Innovaciéon Educa-
tiva para adoptar os actos e medidas necesarios para a aplicacion desta orde.

Disposicion derradeira segunda

Esta orde podera ser impugnada mediante recurso potestativo de reposicion ante o con-
selleiro de Cultura, Educacién e Ordenacién Universitaria no prazo dun mes, a partir do dia
seguinte ao da data de publicacion no Diario Oficial de Galicia, segundo o disposto nos ar-
tigos 116 e 117 da Lei 30/1992, do 26 de novembro, de réxime xuridico das administracions
publicas e do procedemento administrativo comun, ou ben directamente mediante recurso
contencioso-administrativo perante a Sala do Contencioso-Administrativo do Tribunal Supe-
rior de Xustiza de Galicia, no prazo de dous meses desde tal publicacion, segundo prevé o
artigo 46 da Lei 29/1998, do 13 de xullo, reguladora da xurisdicidon contencioso-administrativa.

Disposicion derradeira terceira

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 24 de xullo de 2015

Roman Rodriguez Gonzalez
Conselleiro de Cultura, Educacion e Ordenacion Universitaria

ANEXO |
PROCEDEMENTO CAODIGO DO PROCEDEMENTO DOCUMENTO
PREMIOS DE ESO AO ESFORZO E A SUPERACION PERSOAL ED311E SOLICITUDE
DATOS DA PERSONA SOLICITANTE
NOME PRIMEIRO APELIDO SEGUNDO APELIDO NIF
TIPO DE ViA NOME DA ViA NUMERO BLOQUE ANDAR  PORTA
cpP PROVINCIA CONCELLO LOCALIDADE
TELEFONO TELEFONO MOBIL CORREO ELECTRONICO

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

ENDEREZO PARA EFECTOS DE NOTIFICACION (non é necesario se coincide co anterior)

‘TIPO DE ViA ‘ ‘NOME DA ViA ‘ ‘NUMERO‘ ‘BLOQUE‘ ‘ANDAR ‘ ‘PORTA ‘
‘cp ‘ ‘PROVINCIA ‘ ‘CONCELLO ‘ ‘LOCALIDADE ‘
TELEFONO TELEFONO MOBIL CORREO ELECTRONICO

DATOS BANCARIOS

Declaro, baixo a mifia responsabilidade, que son certos os datos consignados relativos & conta bancaria indicada.

TITULAR DA CONTA NUMERO DA CONTA BANCARIA (24 DIXITOS)
[Le][ L JL JL L

DATOS DO CENTRO
CENTRO EN QUE CURSOU 4° DE ESO

CcpP PROVINCIA CONCELLO LOCALIDADE

A PERSOA SOLICITANTE OU REPRESENTANTE DECLARA
1. Que todos os datos contidos nesta solicitude e nos documentos que se achegan son certos.
2. Non estar incurso/a en ningunha das circunstancias previstas no artigo 13 da Lei 38/2003, do 17 de novembro, xeral de subvencions.

3. Non estar incurso/a en ningunha clase de inhabilitacion para a obtencion de axudas previstas nos nimeros 2 e 3 do artigo 10 da Lei 9/2007,
do 13 de xufo, de subvencions de Galicia.

4. Estar ao dia no pagamento de obrigas por reintegro de subvencions, conforme o artigo 10.2.g) da Lei 9/2007, do 13 de xufio, de subvencions

de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencions de Galicia.

DOCUMENTACION QUE SE PRESENTA
[]Copia do DNI ou NIE da persoa solicitante, s6 no caso de non autorizar a sta consulta.

Este formulario tamén pode presentarse electronicamente
O SEDE ELECTRONICA T e e umes ce cmii . s .5

ANEXO |
(continuacion)

Autorizo a Conselleria de Cultura, Educacion e Ordenacion Universitaria para consultar os datos de identidade da persoa solicitante no Sistema
de verificacion de datos de identidade do Ministerio de Facenda e Administracions Publicas, de conformidade co artigo 2 do Decreto 255/2008,
do 23 de outubro, e a Orde da Conselleria de Presidencia, Administracions Plblicas e Xustiza do 7 de xullo de 2009.

(®SI (O NON (neste caso achegarase a documentacion correspondente)

En cumprimento do disposto no artigo 5 da Lei organica 15/1999, do 13 de decembro, de proteccion de datos de caracter persoal, informase de
que os datos persoais que facilite neste formulario quedaran rexistrados nun ficheiro de titularidade da Xunta de Galicia, cuxa finalidade é a
xestion e rexistro deste procedemento. A persoa interesada podera exercer os dereitos de acceso, rectificacion, cancelacion e oposicion ante a
Secretaria Xeral Técnica da Conselleria de Cultura, Educacion e Ordenacion Universitaria, como responsable do ficheiro, solicitindoo mediante
o envio dun correo electrénico a sxt.cultura.educacion@edu.xunta.es

LEXISLACION APLICABLE

Orde do 24 de xullo de 2015 pola que se convocan os premios de educacion secundaria obrigatoria ao esforzo e a superacion persoal
correspondentes ao curso 2014/15.

SINATURA DA PERSOA SOLICITANTE OU REPRESENTANTE

Lugar e data

L Direccion Xeral de Educacion, Formacion Profesional e Innovacion Educativa (@) SEDE ELECTRONICA Este formulario tamén pode presentarse electronicamente
> na sede electronica da Xunta de Galicia https://sede.xunta.es

